La nèu

A la clarou dou rèbe
La nèu que cad, lusente e fine p’ous cams, p’ous boscs, la balentine

Nou dèche arré desaprigat. A cade flou sa capuline,

Au pic d’Aussau sa pelerine e cade pau qu’a soun pigat.

Aprigat qu’a las arroudades e lous sendès. Capbat las prades

Nou bedin pas mey qu’û linçòu. Las praubes lèbes ahamiades

Qu’auran à ha granes tournades dinqu’aus casaus per sou tucòu.

La toure, coum la bielhe arranque, sus lous terrès que regue e chanque
Coum qui ba cade, diserèn. Ta s’apausa pas ue branque,

Pergut déns l’estenude blanque, l’ausèt que-n ba d’û bol doulen.

Arrés nou-u bédin sus la bie. Lous téyts que humen tout lou die

Per la carrère e lou hamèu. Au corn dou hoéc cadû qu’espie

Puya lou hum qui s’en emmie quoantes de rèbes quoan y a nèu !

